 ԱՄՓՈՓԱԹԵՐԹ
««Ստանդարտների ազգային ինստիտուտ» փակ բաժնետիրական ընկերության կանոնադրական կապիտալը նվազեցնելու և «Հայաստանի Հանրապետության  կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին գույք  ամրացնելու մասին» ՀՀ կառավարության որոշման նախագծի վերաբերյալ  շահագրգիռ մարմինների առարկությունների և առաջարկությունների
	Հ/Հ
	Առարկության, առաջարկության հեղինակը (դիտողության, առաջարկության ստացման ամսաթիվը)

	Առարկության, առաջարկության բովանդակությունը
	Եզրակացություն

	1.
	ՀՀ ֆինանսների նախարարության 05.06.2017թ.

N 01/9-5/9954-17 գրություն 


	 ՀՀ կառավարության որոշման նախագծի վերաբերյալ հայտնում ենք հետևյալը.

1.1. Նախագծի 1-ին, 2-րդ և 4-րդ կետերով նախատեսվում է «Ստանդարտների ազգային ինստիտուտ» փակ բաժնետիրական ընկերությանը (այսուհետ` Ընկերություն) սեփականության իրավունքով պատկանող Վանաձոր քաղաքի Երևանյան խճուղի 94 հասցեում գտնվող 956.33 քառ. մետր շենքը և Գյումրի քաղաքի Շիրակացի փողոցի 68 հասցեում գտնվող 1554.14 քառ. մետր շենքը (այսուհետ` Գույք) ընկերությունների կանոնադրական կապիտալները նվազեցնելու ճանապարհով առանձնացնել վերջինիս կազմից և ամրացնել «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին (այսուհետ` Վարչություն): Մինչդեռ ՀՀ կառավարության 21.08.2008թ. «Վանաձոր-Թեսթ», «Կապան-Թեսթ», «Գյումրի-Թեսթ», «Օկտան-Թեսթ» փակ բաժնետիրական ընկերությունները «Ստանդարտների ազգային ինստիտուտ» փակ բաժնետիրական ընկերությանը միացնելու ձևով վերակազմակերպելու մասին» 
N 936-Ն որոշման 3-րդ կետի համաձայն,  Ընկերությունը Գյումրի քաղաքի Շիրակացի փողոցի 68  հասցեում նշված գույքից բացի ունի նաև 3360 քառ. մետր հողամաս, իսկ Վանաձոր քաղաքի Երևանյան խճուղի 94 հասցեում` 1829.25 քառ. մետր հողամաս և պարզ չէ, թե որոշման մեջ նշված հողամասերն արդյոք հանդիսանում են Գույքի օգտագործման և սպասարկման համար անհրաժեշտ հողամասեր, և եթե այո, ապա այդ  հողամասերի առանձնացման անհրաժեշտություն կա, թե ոչ: 

1.2. Նախագծի 6-րդ կետով սահմանվել է, որ Վարչությանն ամրացված այդ գույքերի հետագա վաճառքից կամ վարձակալության հանձնման արդյունքում ստացված վարձավճարների գումարների տասը տոկոսը, որպես դրամաշնորհ պետք է հատկացվի Ընկերությանը: Մինչդեռ Նախագիծը հիմնավորող տեղեկանքում չեն ներկայացվել վերը նշված կետի նախատեսման անհրաժեշտությունը և իրավական հիմքը: Հետևաբար առաջարկում ենք Նախագծից հանել 6-րդ կետը: 


	Ընդունվել է,    համապատասխան կետում լրացվել է հողամասերի և շինությունների մակերեսները:

Ընդունվել է, նախագծից հանվել է  6-րդ կետը:

	2.
	ՀՀ կառավարությանն առընթեր պետական գույքի կառավարման վարչության 09.06.2017թ.

N 01/22.12/3588-17 գրություն 
	 ՀՀ կառավարության որոշման նախագծերից հանել 6-րդ կետերը, քանի որ ՀՀ օրենսդրության համաձայն պետական գույքի օտարումից և վարձակալությունից  ստացված միջոցներն ուղղվում են ՀՀ պետական բյուջե:
	Ընդունվել է, նախագծից հանվել է  6-րդ կետը:

	3.
	ՀՀ արդարադատության նախարարության 11.07.2017թ.

N 01/11927-17 գրություն
	«Պետական կառավարչական հիմնարկների մասին» Հայաստանի Հանրապետության օրենքի 4-րդ և 11-րդ հոդվածի   1-ին մասի «գ» կետին» բառերն անհրաժեշտ է փոխարինել ««Պետական կառավարչական հիմնարկների մասին» Հայաստանի Հանրապետության օրենքի 4-րդ և 11-րդ հոդվածի 1-ին կետի «գ» ենթակետին» բառերով` նկատի ունենալով «Իրավական ակտերի մասին» ՀՀ օրենքի 41-րդ հոդվածի և «Պետական կառավարչական հիմնարկների մասին» ՀՀ օրենքի դրույթները։
	Ընդունվել է
Կատարվել է համապատասխան փոփոխություն

	4.
	ՀՀ ոստիկանության          19.07.2017թ.

N 01.6/386-17 գրություն
	Առաջարկում ենք հանել նախագծի 4-րդ կետը, քանի որ նշված գույքը ՀՀ ոստիկանությանն ամրացնելը նպատակահարմար չէ։
	Ընդունվել է

Կատարվել է համապատասխան փոփոխություն

	5.
	ՀՀ ԿԱ անշարժ գույքի կադաստրի պետական կոմիտեի 14.08.2017թ.

N ՄՍ/4977-17 գրություն
	Որոշման  նախագծի վերաբերյալ առաջարկություններ և առարկություններ չունենք:
	

	6.
	ՀՀ Քննչական կոմիտեի 14.08.2017թ.

N 01/2.2/5740-17 գրություն
	Որոշման  նախագծի վերաբերյալ դիտողություններ և առաջարկություններ չունենք:
	


ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ
    ՆԵՐԴՐՈՒՄՆԵՐԻ ՆԱԽԱՐԱՐ





                                              ՍՈՒՐԵՆ ԿԱՐԱՅԱՆ
